
Հ Ա Ղ Ո Ր Դ ՈՒ Մ
Բարեգործական ծրագրերի շրջանակներում 2010 թվականի

ընթացքում իրականացված աշխատանքների մասին

Հայաստանի Հանրապետության կառավարության բարեգործա​կան ծրագրերի համակարգման հանձնաժողովի կողմից որակված ծրագրերի շրջանակներում 2010 թվականի ընթացքում հանրապե​տությունում բարեգործական և մարդասիրական օգնության ծրագրեր են իրականացրել միջազգային և հանրապետական 135 կազմակեր​պություն: Դրանցից 61 կազմակերպություն իրականացրել են երկարաժամկետ ծրագրեր՝ կապված ինչպես աշխատանքների կատարման և ծառայությունների մատուցման, այնպես էլ՝ բարեգործական բեռների ներմուծման ու բաշխման հետ, իսկ 74 կազմակերպություն իրականացրել են կարճաժամկետ ծրագրեր՝ կապված միայն բարեգործական բեռների ներմուծման և բաշխման հետ: 

Մեծածավալ ծրագրեր են իրականացնում Հայաստանի Ազգային մրցունակության հիմնադրամը` 5.82 մլրդ դրամ, «Մատենադարան» հիմնադրամը (Մատենադարանի նոր մասնաշենքի կառուցման 4-րդ փուլի աշխատանքների իրականացում)` 3.62 մլրդ դրամ, «Սիմոնյան» կրթական հիմնադրամը (առաջատար տեխնոլոգիաների ուսուցման երիտասար​դական կենտրոն)` 2.48 մլրդ դրամ և այլ ճանաչված կազմակերպությունները (Հայաստան» համահայկական հիմնադրամը, «Սի Օ Էյ Էֆ» մանուկների բարեգործական հիմնադրամը, «ԱՌԴԱ» բարեգործական հիմնադրամը, Ամերիկայի «Հայ օգնության ֆոնդ» բարեգործական կազմակերպությունը և այլն):

Սույն տեղեկանքում ընդգրկված են ամփոփ տեղեկություններ միայն այն ծրագրերի վերաբերյալ, որոնք համապատասխան որա​կում են ստացել Հայաստանի Հանրապետու​թյան կառավարության բարեգործական ծրագրերի համակարգման հանձնաժողովի կողմից:

Բարեգործական բեռների ներմուծում և բաշխում

2010 թվականի ընթացքում հանձնաժողովի կողմից որակված բարեգործական ծրագրերի շրջանակներում 38 երկրից հանրապետություն են ներմուծվել շուրջ 19.12 մլրդ դրամ մաքսային արժեքով բեռներ՝ 135 կազմակերպության հասցեով, այդ թվում՝ երկարա​ժամկետ ծրագրեր իրականացնող կազմակերպությունների հասցեով՝ 9.25 մլրդ դրամ արժեքով, կարճաժամկետ ծրագրեր իրականացնող կազմակերպությունների հասցեով՝ 9.87 մլրդ դրամ արժեքով (այդ թվում Հայաստանի Հանրապետության առողջա​պահության նախարարության «Մարդասիրական օգնության հանրապետական կենտրոն» ՊՈԱԿ-ի հասցեով ստացվել է 4.8 մլրդ դրամ մաքսային արժեքով դեղորայք, բժշկական պարագա​ներ և սարքավորումներ): 2009 թվականի համեմատությամբ 2010 թվականին ներմուծված բեռների մաքսային արժեքը աճել է շուրջ 182 միլիոն դրամի չափով:

Հարկ է նշել, որ ներմուծվող դեղորայքը, բժշկական սարքավորումները և պարա​գաները «Մարդասիրական օգնության, բարեգործության և տեխնիկական օգնության կարգով ստացվող դեղերը, բժշկական նշանակության առարկաներն ու բժշկական սարքա​վորումները վերագնահատող» միջգերատեսչական հանձնաժողովի կողմից հետագայում ենթակա են վերագնահատման, հետևաբար վերոհիշյալ գումարային արտահայտություն​ները պետք է ընդունել որպես կողմնորոշիչ կամ տեղեկատվական բնույթի:

Ըստ ներմուծող կազմակերպությունների տեղեկություններն ամփոփված են հավել​ված 2-ում, ըստ առաքման երկրի՝ հավելված 3-ում, ըստ ապրանքային խմբերի՝ հավելված 4‑ում:

Ըստ մաքսային արժեքի՝ ներմուծված բեռների շուրջ 44.82 %-ը առողջապահության բնագավառի բեռներ են, այդ թվում՝ դեղորայք՝ 5.21 մլրդ դրամ մաքսային արժեքով, բժշկական սարքավորումներ և պարագաներ՝ 3.36 մլրդ դրամ մաքսային արժեքով:

Բեռների 52.89 %-ը ներմուծվել է ԱՄՆ-ից, 9.85 %-ը՝ Ռուսաստանի Դաշնությունից, 7.01 %-ը՝ Շվեյցարիայից, 5.23 %-ը՝ Իրանից (հիմնականում «Հայաստան» համահայկական հիմնադրամի հասցեով ներմուծվող բիտում), 3.97 %-ը՝ Արաբական Միացյալ Էմիրություն​ներից:

Շարունակվել է ԱՄՆ-ի Միացյալ հայկական հիմնադրամի (UAF) միջոցով մարդասիրական օգնության բեռների ներմուծումը Հայաստան: Տարվա ընթացքում կազմակերպել է չորս չվերթ (NN 155-158), որոնցով Հայասատան են ներմուծվել շուրջ 133 տոննա բեռներ 19.186 մլն ԱՄՆ-ի դոլար արժեքով: 

Ընդհանուր առմամբ, ըստ մաքսային արժեքի, բեռների 49.7 %-ը ներմուծվել է նախարարությունների, գերատեսչությունների և պետական այլ կազմակերպությունների հասցեով:

Աշխատանքների կատարում և ծառայությունների մատուցում

2010 թվականի ընթացքում Հայաստանի Հանրապետության կառավարության բարեգործական ծրագրերի համակարգման հանձնաժողովի կողմից բարեգործական որակում է տրվել 61 կազմակերպության կողմից իրականացվող՝ աշխատանքների կատար​ման կամ ծառայությունների մատուցման ծրագրերի, որոնց գումարային արժեքը կազմում է շուրջ 38,340.52 մլն դրամ (հավելված 5):

Ըստ բնագավառների աշխատանքների կատարումը կամ ծառայությունների մատու​ցումը ունի հետևյալ պատկերը՝
	առողջապահական
	24.17 %

	կրթության և գիտության
	19.88 %

	սոցիալական
	19.22 %

	մշակութային
	16.01 %

	հոգևոր
	10.28 %

	համայնքային զարգացման
	2.82 %

	ջրամատակարարման
	2.35 %

	դրամաշնորային
	2.14 %

	կադաստրի
	1.57 %

	արտակարգ իրավիճակների
	0.33 %

	բնապահպանության
	0.30 %

	քաղաքաշինություն
	0.26 %

	բնակարանաշինության
	0.19 %

	գյուղատնտեսության
	0.16 %

	սեյսմիկ անվտանգության
	0.15 %

	ճարտարապետության
	0.10 %

	այլ
	0.07 %


Հարկ է նշել, որ ծրագրերի գումարային արժեքները նշված են ըստ կազմակերպու​թյունների ներկայացրած հայտերի և ամփոփ տեղեկությունների, ուստի դրանք պետք է ընդունել որպես կողմնորոշիչ կամ տեղեկատվական բնույթի արժեքներ: Ընդ որում՝ նշված ծրագրերի մի մասը շարունակական է` մինչև 2017 թվականը:

Ընդհանուր առմամբ, 2010 թվականի ընթացքում հաստատված 191 երկարաժամկետ ծրագրերից 85-ը վերաբերվում են շինարարական աշխատանքների իրականացմանը (կառուցում, վերակառուցում և վերանորոգում): Այդ թվում` վերակառուցվել և վերանորոգվել է 43 ջրագիծ, 15 բնակարան, 10 մանկապարտեզ, 7 դպրոց, 5 բուժհաստատություն: 

Կազմակերպական հարցեր
 Հանձնաժողովը հանդիպումներ է կազմակերպել հանրապետությունում գործող և մարդասիրական օգնություն իրականացնող տեղական ու միջազգային բարեգործական կազմակերպություններ հետ: Անց են կացվել հանդիպումներ, որտեղ քննարկվել են մարդասիրական ծրագրերից աստիճանաբար զարգացման ծրագրերի անցնելու հետ կապված հարցերը: Հարցադրումները հավանության են արժանացել:

2010 թվականի ընթացքում տեղի է ունեցել Հայաստանի Հանրապետության կառա​վարության բարեգործական ծրագրերի համակարգման հանձնաժողովի 18 նիստ, ընդունվել է 955 որոշում:

Բոլոր հարցերի վերաբերյալ հանձնաժողովի որոշումներն ընդունվել են բացառապես շահագրգիռ նախարարությունների եզրակացությունների հիման վրա:
Ծրագրերի իրականացման վերահսկողությունը բարձրացնելու նպատակով Հայաստանի Հանրապետության կառավարության 2010 թվականի օգոստոսի 12-ի N 1053‑Ն որոշմամբ հաստատվել են կազմակերպությունների կողմից Հայաստանի Հանրապետության կառավարության բարեգործական ծրագրերի համակարգման հանձնաժողովին ներկայացվող հաշվետվությունների նոր` լրամշակված օրինակելի ձևերը:
Հանձնաժողովի գործունեությունը և ծրագրերի ընթացքը պարբերաբար լուսաբանվել է զանգվածային լրատվամիջոցներով:

ՀՀ կառավարության բարեգործական ծրագրերի

համակարգման հանձնաժողովի նախագահ

Ս. ՏԵՐ-ՍԻՄՈՆՅԱՆ
Հավելված N 1


ՀՀ կառավարության 2011թ. ապրիլի -ի  նիստի N  արձանագրային որոշման








